
Հայաստանի Հանրապետության կառավարության որոշման նախագիծը բխում է 2027 թվականին Հայաստանում կայանալիք Ֆրանկոֆոնիայի 10-րդ խաղերի կազմակերպման և անցկացման շրջանակներում ապրանքների, աշխատանքների և ծառայությունների ձեռքբերման անհրաժեշտությունից: 
[bookmark: _GoBack]Հաշվի առնելով Ֆրանկոֆոնիայի 10-րդ խաղերի կազմակեպման հույժ կարևորությունը և ձեռք բերվող գնման առարկաների առանձնահատկությունները, Նախագծով առաջարկվում է Ֆրանկոֆոնիայի 10-րդ խաղերի կազմակերպման նպատակով ապրանքների, աշխատանքների և ծառայությունների գնման գործընթացների շրջանակներում գնման ընթացակարգի մասնակիցների կողմից ներկայացվող հայտի, իսկ ընտրված մասնակցի կողմից պայմանագրի և որակավորման ապահովման չափերը կամ դրանց ներկայացման անհրաժեշտության առկայությունը կամ բացակայությունը, կանխավճարի չափը և մարման կարգը, ինչպես նաև պայմանագրին ներկայացվող հիմնական պայմանները սահմանվում են գնման հայտերով:
Հիմք ընդունելով վերոգրյալը՝ անհրաժեշտություն է առաջացել սահմանել գնման գործընթացի կազմակերպման առանձնահատկություններ:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:
